
వాసిష్ఠరామాయణము











		
త్కృతినాయకుండు లక్ష్మీ

పతి యఁట, నా కింతకంటె భాగ్యము గలదే!

	వ.	
అని పరమానందకందళిత హృదయానందుండ నై యేతత్కవితాలతాలవాలం బగుమదీయవంశం బభివర్ణించెద.



	 22








కవివంశాభివర్ణనము




	ఉ.	
ఆజలజాక్షునాభిజలజాత్మజుమానసపుత్త్రుఁ డై భర

ద్వాజుఁడు ధాత్రి బెంపెసఁగెఁ దన్మునిగోత్రజులందు నిత్యవి

భ్రాజితపుణ్యమూర్తి యగు బ్రహ్మనమంత్రికిఁ బుట్టెఁ దీవ్రరు

క్తేజుఁడు గుండనార్యుఁడు సుధీజన భూజన కీర్తనీయుఁడై.

	వ.	
ఇట్లుదయించి.

	క.	
గుండన ప్రాభవమున భ

ర్గుం డన శ్రుతిశాస్త్రపారగుం డన నయమా

ర్గుం డన వితరణనయనాభా

గుం డన వర్ణనకు నెక్కెఁ గోవిదసభలన్.

	క.	
అంబుజభవనిభుఁ డాప

స్తంబాగ్రణి యైనగుండసచివునకును గొ

మ్మాంబకుఁ బుట్టెను బుత్త్రయు

గం బొగి నల్లాడవిభుఁడు గంగన యనఁగన్.

	వ.	
అందు.

	క.	
అల్లాడమంత్రి రిపుచయ

మల్లాడఁ బ్రతాపలీల నధికుం డై సం

ఫుల్లసితకీర్తిమల్లీ

వల్లీ వేల్లితదిగంతవారణుఁ డయ్యెన్.

	సీ.	
అతఁడు తిక్కన సోమయాజుల [1]పౌత్త్రుఁ డై

        కొమరారు గుంటూరుకొమ్మవిభుని



	 



	↑ పా. పుత్త్రుఁడై

		 ఈ పేజీలో చివరి మార్పు 4 డిసెంబరు 2020న 17:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

